
ᐊᐱᖅᑯᑎᐅᒐᔪᒃᑐᑦ: 
ᐊᓯᔾᔨᕐᓂᐅᔪᑦ ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᕐᓂᕐᒧᑦ ᑭᒍᑎᓕᕆᓂᕐᒧᓪᓗ ᐃᑲᔫᑎᑦ  
 

1. ᖃᓄᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒍᑎᓕᕆᓂᕐᒧᓪᓗ ᐃᑲᔫᑎᑦ ᐃᓐᓇᐅᓕᕐᓂᕐᒧᑦ 
ᐃᖅᑲᓇᐃᔭᕈᓐᓃᖅᑐᓄᑦ ᐊᓯᔾᔨᖅᓯᒪᓕᖅᐸᑦ? 

ᑭᐅᔾᔪᑎ: ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᑭᒍᓐᓂᐊᖅᑕᐅᓂᕐᒧᑦ ᐃᑲᔫᑏᑦ ᐊᓯᔾᔨᐊᕐᔪᔅᓯᒪᔪᑦ. ᓯᕗᓪᓕᕐᒥ, 
ᐊᑭᖏᑦ ᐊᕕᒃᑕᐅᓂᐊᓕᖅᑐᑦ 50/50−ᒥ ᐊᕕᒃᑕᐅᓵᓚᐅᖅᑎᓪᓗᒋᑦ 80/20, ᓄᓇᕗᑦ ᒐᕙᒪᒃᑯᑦ 
ᐊᑭᓖᓪᓗᑎᒃ 80%−ᖓᓂ ᐊᑭᖓᓂ. ᐊᒻᒪ ᓱᓕ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑎᑦ 
ᐱᖓᓱᓂᒃ ᖁᑦᑎᖕᓂᓕᕇᓂᒃ ᐃᓚᓕᐅᔾᔨᖃᑦᑕᔾᔮᔪᓐᓃᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓇᓪᓕᐅᒃᑯᒫᓂᒃ. ᓯᕗᒻᒧᑦ ᐃᖏᕐᕋᓗᑕ, ᖁᑦᑎᖕᓂᓕᒃ 3 ᐃᓚᒋᔭᐅᓕᕐᓂᐊᖅᐳᖅ ᐃᑲᔫᓯᐊᓄᑦ 
ᐸᕐᓇᐅᑎᒧᑦ.  

ᑭᖑᓪᓕᖅᐹᒥ, ᐊᔪᙱᑎᑕᐅᔪᓄᑦ ᒪᓕᒋᐊᓖᑦ ᐊᓯᔾᔨᖅᓯᒪᖕᒥᔪᑦ; ᒫᓐᓇ ᐃᓄᒃ ᐊᕐᕌᒍᓐᓄᑦ 
ᐱᖓᓲᔪᖅᑐᓄᑦ (ᑲᑎᖅᓱᖅᓯᒪᔪᓂᑦ) ᓄᖅᑲᕈᓯᐊᔅᓴᓂᑦ ᐱᔨᑦᓯᕋᕐᓂᕐᒥᑦ ᐱᔪᓐᓇᕐᓂᐊᕐᓗᓂ 
ᐃᖅᑲᓇᐃᔭᕈᓐᓃᕐᓂᕐᒧᑦ ᐃᑲᔫᓯᐊᓂᑦ. ᑭᖑᓂᑦᑎᓐᓂ, ᒪᕐᕈᐃᓐᓈᒃ ᐊᕐᕌᒎᒃ (ᑲᑎᑉᐸᓪᓕᐊᔪᑦ) 
ᐃᓐᓇᖅᓯᐅᑎᑖᕆᔭᐅᔪᓐᓇᖅᑐᓄᑦ ᐱᔨᑦᑎᕋᕐᓂᕆᔭᐅᔪᖅ ᐱᔭᐅᔭᕆᐊᖃᓚᐅᖅᐳᖅ. 

2. ᐊᑭᖏᑦ ᓄᖅᑲᖅᑐᓄᑦ ᐊᑭᑦᑐᕆᐊᕐᓂᐊᖅᐹᑦ ᑕᒪᒃᑯᐊ ᐊᓯᔾᔨᕐᓂᖏᓐᓄᑦ? 

ᑭᐅᔾᔪᑎ: ᐄ, ᐊᑭᖏᑦ ᓄᖅᑲᖅᑐᓄᑦ ᐊᑭᑦᑐᕆᐊᕐᓂᐊᖅᐹᑦ ᑕᒪᒃᑯᐊ ᐊᓯᔾᔨᕐᓂᖏᓐᓄᑦ? 
ᖃᔅᓯᑲᓪᓚᐃᑦ ᐱᔾᔪᑕᐅᓲᑦ ᐅᓄᖅᓯᒋᐊᕈᑕᐅᔪᒧᑦ. 

ᐊᑭᖓ ᓇᓪᓕᐅᒃᑯᒫᖃᖅᑎᑦᑎᓂᕐᒧᑦ ᐊᑭᑦᑐᕆᐊᖅᓯᒪᔪᖅ, ᐊᒻᒪᓗ ᑕᒪᓐᓇ ᐊᑦᑐᐃᓂᖃᖅᓯᒪᔪᖅ 
ᐃᑲᔫᓯᐊᓂᑦ ᐊᑭᖏᓐᓂᑦ. ᖃᔅᓯᐅᓂᖏᑦ ᐃᓐᓇᐅᓂᕐᒧᑦ ᐃᖅᑲᓇᐃᔭᕈᓐᓃᖅᑐᓄᑦ ᐊᑐᖃᑦᑕᕐᓂᖏᓪᓗ 
ᐅᓄᖅᓯᕙᓪᓕᐊᖏᓐᓇᖅᐳᑦ ᐊᕐᕌᒍᓂ ᐊᓂᒍᖅᑐᓂᑦ, ᐊᑭᑦᑐᕆᐊᖅᐸᓪᓕᐊᓪᓗᑎᒃ.  

ᑕᒪᓐᓇ ᑕᐅᑐᒃᖢᒍ, ᓄᓇᕗᑦ ᒐᕙᒪᒃᑯᑦ ᐊᓯᔾᔩᓯᒪᓕᖅᑐᑦ ᐊᑭᖓ ᐊᕕᒃᑕᐅᓪᓗᓂ ᓄᓇᕗᑦ 
ᒐᕙᒪᒃᑯᓐᓂ 80%−ᒥ 50/50−ᒧᑦ ᐊᑭᖓ ᐊᕕᒃᓯᒪᓕᖅᖢᓂ. ᐊᒻᒪᓗᑦᑕᐅᖅ, ᐃᑲᔫᑎᑦ ᒫᓐᓇ 
ᐃᓚᖃᑐᐃᓐᓇᓕᖅᑐᑦ ᐊᑕᐅᓯᖕᒥᑦ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᓇᓪᓕᐅᒃᑯᒻᒫᓂᑦ (ᖁᑦᑎᖕᓂᖓ 
3), ᐃᓗᐃᑦᑑᓕᖓᔫᓪᓗᓂ ᐊᑭᑐᓪᓗᓂᓗ ᐃᓚᖏᓐᓂᑦ ᖁᑦᑎᖕᓂᓕᕇᓂᑦ (ᖁᑦᑎᖕᓂᓖᑦ 1−ᒥᑦ 
ᒪᕐᕉᖕᓂᓪᓗ) ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᖅᑐᑦ ᓂᕈᐊᖅᑕᐅᕙᓚᐅᖅᑐᑦ ᑭᖑᓂᑦᑎᓐᓂᑦ. 

ᑖᒃᑯᐊ ᐊᓯᔾᔨᕐᓂᐅᔪᑦ ᐱᑎᑦᑎᑐᐃᓐᓇᕆᐊᖃᕐᒥᔪᑦ ᐃᓚᖏᓐᓂ ᐊᑭᓂᑦ ᐊᑐᓗᐊᙱᓐᓂᕐᓂ 
ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᖅᑐᓄᑦ ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᖅᑐᓄᑦ 
ᐱᕚᓪᓕᕈᑎᐅᓂᐊᕐᒪᑦ ᐊᕐᕌᒍᑕᒫᑦ ᐲᔭᖅᑕᐅᔪᓐᓇᙱᑦᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒍᑎᓕᕆᓂᕐᒧᓪᓗ. 

3. ᑭᓲᕙᑦ ᓄᑖᑦ ᐃᑲᔫᑎᓄᑦ ᐊᑭᖏᑦ? 

ᑭᐅᔾᔪᑎ: ᑐᑭᓯᒋᐊᒐᒃᓴᑦ ᑭᖑᓂᖔᑦᑎᓐᓂ ᑕᖅᑭᒧᑦ ᐊᑭᒋᑎᑕᐅᔪᓄᑦ, ᓄᑖᑦ ᐊᑭᖏᑦ ᐊᒻᒪ 
ᐊᔾᔨᒌᙱᓐᓂᖏᑦ ᒪᕐᕉᒃ, ᐊᑖᓂ ᑎᑎᕋᖅᓯᒪᔪᑦ: 

ᕿᒥᕐᕈᓂᖅ ᐊᓯᔾᔨᕐᓂᐅᔪᓂᑦ ᐃᒻᒥᒃᑯᑦ ᐃᑲᔫᓯᐊᑦ ᐊᑭᖏᓐᓂᑦ 

ᐃᒻᒥᒃᑯᑦ  ᐋᓐᓂᐊᖅᑕᐅᔪᓕᕆᓂᕐᒧᑦ ᑭᒍᑎᓕᕆᔭᐅᓂᕐᒧᑦ ᑲᑎᑕᐅᓯᒪᔪᑦ 
ᖁᑦᑎᖕᓂᖓ 3 ᐊᑭᖓ 
ᐃᒪᓐᓇᐅᑎᒋᓚᐅᖅᑐᖅ 

$77.91 $32.50 $110.41 

ᓄᑖᖅ ᐊᑭᖓ $167.82 $51.68 $219.50 
ᐃᓚᒋᐊᕈᑖ ᖃᔅᓯᐅᓕᖅᐸ $89.91 $19.18 $109.09 
 
ᕿᒥᕐᕈᓂᖅ ᐊᓯᔾᔨᕐᓂᐅᔪᓂᑦ ᐃᓚᒌᓄᑦ ᐸᕐᓇᐅᑎᓄᑦ ᐃᑲᔫᑎᓄᑦ ᐊᑭᖏᑦ 

ᐃᓚᒌᑦ ᐋᓐᓂᐊᖅᑕᐅᔪᓕᕆᓂᕐᒧᑦ ᑭᒍᑎᓕᕆᔭᐅᓂᕐᒧᑦ ᑲᑎᑕᐅᓯᒪᔪᑦ 
ᖁᑦᑎᖕᓂᖓ 3 ᐊᑭᖓ 
ᐃᒪᓐᓇᐅᑎᒋᓚᐅᖅᑐᖅ 

$97.50 $65.00 $162.50 

ᓄᑖᖅ ᐊᑭᖓ $183.42 $103.35 $286.77 
ᐃᓚᒋᐊᕈᑖ ᖃᔅᓯᐅᓕᖅᐸ $85.92 $38.00 $124.27 
 

4. ᐊᑭᖏᑦ ᖁᑦᑎᒃᓯᓗᐊᓕᖅᑐᑦ; ᖃᓄᖅ ᐊᑭᒃᖠᒋᐊᕈᓐᓇᖅᐸᕋ ᐊᑭᖓ? 

ᑭᐅᔾᔪᑎ: ᐃᓚᖃᕈᕕᑦ ᒪᕐᕉᖕᓂᒃ ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᖅᑑᖕᓂᒃ, ᑕᒪᕐᒥᒡᓗ ᑖᒃᑯᐊᒃ 
ᐊᑭᓕᖅᓱᐃᓪᓗᑎᒃ ᐱᕚᓪᓕᕈᑕᐅᕙᒃᑐᓄᑦ ᖃᔅᓯᐅᓂᕆᔭᖏᓐᓂᒃ ᐃᓛᒃᑰᖅᖢᑎᒃ, 
ᐊᑭᑐᓗᐊᙱᓐᓂᖅᓴᐅᓇᔭᖅᑐᒃᓴᐅᕗᖅ ᐊᑭᓖᓂᐊᕐᓗᓂ ᐃᓚᒌᓄᑦ ᖃᔅᓯᐅᓂᕆᕙᒃᑕᖓᓂᒃ. ᑭᓯᐊᓂ, 
ᑕᐃᒪᐃᒃᑯᕕᑦ ᑐᑭᖃᕐᓂᐊᖅᑐᖅ ᐊᓯᐅᔨᓂᐊᖅᑐᑎᑦ ᐱᔪᓐᓇᕐᓂᕐᓂᑦ ᐊᐅᓚᑦᓯᓂᕐᒥᑦ ᐃᑲᔫᑎᓂᑦ 
ᑕᒪᒃᑮᓐᓂᑦ ᐃᓐᓇᐅᓂᕐᒧᑦ ᐃᖅᑲᓇᐃᔭᕈᓐᓃᕐᓂᕐᒧᑦ (ᓲᕐᓗ., ᐱᔪᓐᓇᖏᑐᐃᓐᓇᕆᐊᖃᖅᑐᑎᑦ 100-
ᐳᓴᓐᑎᒥᑦ ᐊᑭᓕᖅᑕᐅᓂᕐᒥᑦ ᐃᓚᖏᓐᓄᑦ ᐱᔨᑦᓯᕋᖅᑕᐅᓂᕐᒧᑦ ᑕᒪᒃᑮᓐᓂᑦ ᐃᖅᑲᓇᐃᔭᕈᓐᓃᕐᓂᕐᒧᑦ 
ᐸᕐᓇᐅᑎᓂᑦ). 

5. ᖃᓄᐃᒻᒪᑦ ᑖᒃᑯᐊ ᐊᓯᔾᔨᖅᑕᐅᓯᒪᕙᑦ? 

ᑭᐅᔾᔪᑎ: ᐊᓯᔾᔨᖅᑕᐅᔪᑦ ᐊᑐᓕᖅᑎᑕᐅᕙᓪᓕᐊᕗᑦ ᓄᓇᕗᑦ ᒐᕙᒪᒃᑯᓐᓄᑦ ᐊᐅᓚᑦᑎᔪᓐᓇᖅᓯᓪᓗᑎᒃ 
ᐃᓚᖏᓐᓂᒃ ᐊᑭᓕᖅᓱᕆᐊᓕᖕᓂᒃ. 2015-ᖑᑎᓪᓗᒍ, ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ 
ᓇᓗᓇᐃᖅᓯᓚᐅᖅᐳᖅ ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᖅᑐᑦ ᐃᑲᔫᑎᖏᓐᓂᒃ ᓯᕗᓂᒃᓴᒥ 
ᐊᑭᓕᕆᐊᓕᖕᓂᒃ ᓄᓇᕗᑦ ᒐᕙᒪᒃᑯᓐᓄᑦ. ᑕᐃᒪᙵᓂᑦ, ᐊᑭᖏᑦ ᐊᒃᑐᐊᓂᓖᑦ ᐊᑐᖅᑎᑦᑎᓂᐊᕐᓗᓂ 
ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᕐᓂᕐᒧᑦ ᐱᕚᓪᓕᕈᑕᐅᕙᒃᑐᓂᒃ ᐅᓄᖅᓯᒋᐊᖅᓯᓯᒪᕗᑦ ᐊᕐᕌᒍᑕᒫᑦ. 
ᐊᒡᓛᑦ, ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᖅᑐᑦ ᒪᕐᕈᐃᖅᓱᓪᓗᐊᖅᖢᑎᒃ ᐅᓄᖅᓯᒋᐊᖅᓯᒪᕗᑦ 
2018−ᒥᓂᓂᑦ (2018−ᒥᓂ)324 2018−ᒥᑦ 628 2023/24−ᒥ), ᐊᑭᑦᑐᕆᐊᖅᑐᑦ.  

ᐊᓯᔾᔨᖅᑕᐅᓵᓚᐅᖅᑐᑦᓄᓇᕗᑦ ᒐᕙᒪᒃᑯᖏᑦᑕ ᐊᑭᓕᖅᓱᖅᐸᒃᑕᖏᑦ ᐊᒻᒪ ᓇᓕᒧᓕᕈᑕᐅᓂᐊᓂᐊᕐᒪᑕ 
ᐊᓯᔾᔨᕐᑕᐅᓚᐅᖅᑐᓄᑦ ᑲᓇᑕᐅᑉ ᒐᕙᒪᒃᑯᖏᑦᑕ ᑭᒃᑯᓕᒫᓄᑦ ᐱᔨᑦᑎᕋᕐᓂᕐᒧᑦ 
ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᐱᕙᒌᔭᐅᑖᓂᒃ. ᐊᕐᕌᒍᓂ ᐊᓂᒍᓵᖅᑐᓂ, ᑖᓐᓇ ᐸᕐᓇᐅᑦ 
ᓅᓯᒪᓕᕆᕗᖅ 50/50-ᒧᑦ ᐊᑭᖓᓄᑦ ᐊᕕᒃᓯᕝᕕᐅᓂᕐᒧᑦ ᒫᓐᓇᓗ ᐱᔭᕆᐊᖃᓕᖅᖢᓂ 6-ᓄᑦ 
ᐊᕐᕌᒍᓄᑦ ᐃᓐᓇᖅᓯᐅᑎᑖᕆᔭᐅᔪᓐᓇᖅᑐᓂᒃ ᑕᒪᓐᓇ ᐃᓚᒋᔭᐅᑎᑕᐅᓪᓗᓂ ᐊᔪᖅᑎᑕᐅᙱᓐᓂᕐᒧᑦ 
ᐊᑐᖅᑕᐅᕙᒃᑐᓄᑦ. 

6. ᖃᖓ ᐊᓯᔾᔨᕐᓂᐅᔪᑦ ᐊᑐᓕᓛᖅᐸᑦ? 

ᑭᐅᔾᔪᑎ: ᑖᒃᑯᐊ ᓄᑖᙳᕆᐊᖅᑕᐅᔪᑦ ᐊᑐᓕᓚᐅᖅᐳᑦ ᔭᓄᐊᕆ 1, 2025−ᒥ. 

7. ᖃᓄᖅ ᐃᑲᔫᑎᑦ ᐊᑭᖏᑦ ᐋᖅᑭᒃᑕᐅᓲᖑᕙᑦ? 

ᑭᐅᔾᔪᑎ: ᐃᑲᔫᓯᐊᑦ ᐊᑭᖏᑦ ᕿᒥᕐᕈᔭᐅᓲᑦ ᐊᕐᕌᒍᑕᒫᑦ ᐊᒃᑑᑎᔭᐅᑐᐃᓐᓇᕆᐊᖃᖅᖢᑎᒡᓗ 
ᐊᒥᓱᒐᓚᖕᓄᑦ ᐱᔾᔪᑎᓄᑦ, ᐃᓚᐅᓪᓗᑎᒃ: 

• ᐊᑭᓪᓚᑦᑖᖏᑦ ᐊᕐᕌᒎᓚᐅᖅᑐᒥᑦ. 
• ᐅᓄᖅᓯᒋᐊᖅᑐᑦ ᐊᑐᖅᑕᐅᖃᑦᑕᕐᓂᖏᑦ ᐃᑲᔫᓯᐊᑦ ᐊᒻᒪ ᖃᔅᓯᐅᓂᖏᑦ ᐃᖅᑲᓇᐃᔭᖅᑎᑦ 

ᐃᑲᔫᓯᐊᖅᑖᖃᑦᑕᖅᑐᑦ.  
• ᖃᓄᑎᒋ ᓇᓪᓕᐅᒃᑯᒫᖃᖅᑎᑕᐅᓂᖏᑦ. ᐊᑕᖐᓂᖅᓴᐅᔪᖅ ᓇᓪᓕᐅᒃᑯᒫᒧᑦ 

ᐊᑭᑐᓂᖅᓴᐅᕗᖅ. ᐆᒃᑑᑎᒋᓗᒍ, ᓄᓇᕗᑦ ᒐᕙᒪᒃᑯᖏᑦᑕ ᐱᕙᒌᔭᐅᑎᖏᑦ 
ᐃᓚᖃᑐᐃᓐᓇᓕᖅᑐᑦ ᖁᑦᑎᖕᓂᓕᖕᒥᑦ 3−ᒥᑦ, ᐃᓚᖃᖅᖢᓂ ᐱᕚᓪᓕᕐᓯᒪᔪᓂᑦ ᐃᑲᔫᑎᓂᑦ, 
ᑭᓯᐊᓂᓕ ᐊᑭᑐᓂᕐᓴᐅᓪᓗᓂ. 

• ᐊᑭᑐᓛᖓ ᐊᑭᖓᓂᑦ ᐊᑐᖕᓂᖅ ᐊᑭᓂᑦ ᑲᑐᔾᔨᓂᖅ. ᓄᓇᕗᑦ ᒐᕙᒪᒃᑯᑦ ᐊᑭᓖᕙᓚᐅᖅᐳᑦ 
80%−ᖓᓂ ᐊᑭᖏᓐᓄᑦ, ᑭᓯᐊᓂ ᖃᖓᑦᑎᐊᖅ ᐊᑭᒃᖠᒋᐊᕈᑕᐅᓚᐅᖅᐳᖅ 50%−ᒧᑦ.  

 
8. ᖃᓄᐃᒻᒪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᖅ ᒫᓐᓇ ᐃᓚᐅᑎᑦᑎᑐᐃᓐᓇᖅᐸ 
ᖁᑦᑎᖕᓂᓕᒃ 3? 

ᑭᐅᔾᔪᑎ: ᓄᓇᕗᑦ ᒐᕙᒪᒃᑯᑦ ᐲᖅᓯᓚᐅᖅᐳᑦ ᖁᑦᑎᖕᓂᓕᖕᓂᑦ 1 ᐊᒻᒪ 2 ᐃᖅᑲᓇᐃᔭᖅᑎᕕᓃᑦ 
ᐱᐅᓛᓂᑦ, ᐊᑕᖐᓛᓂᑦ ᓇᓪᓕᐅᒃᑯᒻᒫᓂᑦ. ᖁᑦᑎᖕᓂᖓ 3 ᐊᒃᑐᐊᓂᖃᖅᑐᖅ ᐱᐅᓯᒋᐊᖅᓯᒪᔪᒧᑦ 
ᓇᓪᓕᐅᒃᑯᒫᒧᑦ ᐊᔾᔨᒋᙱᖦᖢᓂᐅᒃ ᖁᑦᑎᖕᓂᓕᒃ 1 ᐊᒻᒪ 2. ᐆᒃᑑᑎᒋᓗᒍ, ᖁᑦᑎᖕᓂᓕᒃ 3−ᒥᑦ, 
ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᖅᑐᑦ ᐋᓐᓂᐊᕕᖕᒥᑦ ᓇᓪᓕᐅᒃᑯᒫᕈᓐᓇᖅᑐᑦ ($220.00−ᒧᑦ 
ᑎᑭᓪᓗᒍ ᐅᓪᓗᕐᒧᑦ) ᐃᓛᒃᑰᖅᑐᒧᑦ ᐋᓐᓂᐊᕕᖕᒧᑦ, ᖁᑦᑎᖕᓂᓕᒃ 1−ᒥᑦ ᒪᕐᕉᒡᓗ 
ᓇᓪᓕᐅᒃᑯᒻᒫᖃᖅᑎᑦᑎᓚᐅᙱᑦᑐᑦ. 

9. ᖃᓄᐃᒻᒪᑦ ᑕᒪᒃᑯᐊ ᐃᓄᐃᑦ ᐊᑭᑦᑐᕆᐊᖅᓯᒪᕙᑦ ᐊᒥᓲᓂᖅᓴᐅᓪᓗᑎᒃ ᐃᓚᒌᖑᔪᓄᑦ? 

ᑭᐅᔾᔪᑎ: ᖃᔅᓯᐅᓂᖏᑦ ᑕᒪᐃᓐᓄᑦ ᐃᓄᖕᓄᑦ ᐊᒻᒪ ᐃᓚᒌᓄᑦ ᐅᓄᖅᓯᕚᓪᓕᖅᓯᒪᒐᓗᐊᖅᑎᓪᓗᒋᑦ 
ᐱᔾᔪᑕᐅᓪᓗᑎᒃ ᑖᒃᑯᐊ ᐊᓯᔾᔨᖅᐸᓪᓕᐊᔪᑦ, ᐃᓄᖕᒧᑦ ᐊᑕᐅᓯᕐᒧᑦ ᑲᑎᖦᖢᒋᑦ ᖃᔅᓯᐅᓂᖏᑦ 
ᐅᓄᖅᓯᕚᓪᓕᖅᓯᒪᕗᑦ 99%−ᒥ ᐃᓚᒌᑦ ᑲᑎᖦᖢᒋᑦ ᖃᔅᓯᐅᓂᖏᑦ ᐅᓄᖅᓯᒋᐊᖅᓯᒪᓪᓗᑎᒃ 76%−ᒥ. 
ᐱᔾᔪᑕᐅᓪᓗᐊᑕᖅᑐᖅ ᑖᔅᓱᒧᖓ ᐊᔾᔨᒌᙱᓐᓂᕆᔭᐅᔪᒧᑦ ᖃᔅᓯᐅᓂᕆᔭᖏᓐᓄᑦ ᐊᓯᔾᔨᕐᓂᕆᔭᐅᔪᑦ 
ᑕᐃᒪᐃᔾᔪᑎᖃᖅᐳᖅ ᓅᑉᐸᓪᓕᐊᓂᖏᓐᓄᑦ ᐱᖓᓱᓂᑦ ᓇᓃᓐᓂᕆᔭᐅᔪᓂᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᖃᕐᓂᕐᒥᒃ ᐊᑕᐅᓯᕐᒧᑦ, ᐃᓗᓕᖃᐅᑦᑎᐊᕐᓂᖅᓴᒧᑦ 
ᓇᓃᑎᑕᐅᓂᖓᓄᑦ (ᓇᓃᓐᓂᖓ 3). ᐊᑭᑦᑐᕆᐊᖅᑐᑦ ᐅᓄᓛᒻᒪᕆᐅᕗᑦ ᐃᓄᖕᓄᑦ ᖃᖓᑦᑎᐊᖅ 
ᐊᑐᓚᐅᖅᓯᒪᔪᓄᑦ ᖁᑦᑎᖕᓂᓕᒃ 1 ᐊᒻᒪ 2 ᐋᓐᓂᐊᕕᖕᒥ ᓇᓪᓕᐅᒃᑯᒫᒥᒃ.  

10. ᐱᕕᖃᖄ ᐋᖅᑭᒋᐊᑲᓂᕆᐊᑲᓂᕐᓗᒋ ᐃᑲᔫᓯᐊᑦ ᖃᑦᓯᐅᓂᖏᓄ?  

ᑭᐅᔾᔪᑎ: ᐃᑲᔫᓯᐊᑦ ᐋᔩᖃᑎᒌᒍᑕᐅᓲᖑᕗᑦ ᐊᑐᐃᓐᓇᐅᑎᑦᑎᔨᒧᑦ (ᑲᓇᑕᒥ ᐃᓅᓯᕐᒧᑦ) ᐊᕐᕌᒍᑕᒫᑦ. 
ᓇᓪᓕᐅᒃᑯᒫᑦ ᐊᒻᒪ ᐊᒃᑐᐊᓂᓖᑦ ᐃᑲᔫᑎᑦ ᐊᑭᖏᑦ ᐋᖅᑭᒃᑕᐅᓲᖑᕗᑦ ᐋᔩᖃᑎᒌᒃᑎᓪᓗᒋᑦ 
ᐋᖅᑭᒋᐊᖅᑕᐅᔪᓐᓇᙱᖦᖢᑎᒡᓗ ᐱᔪᓐᓇᕐᓂᓕᒫᖓᓂ ᐊᖏᖃᑎᒌᒍᑎ ᑲᓇᑕᒥ ᐃᓅᓯᕐᒧᑦ.  

ᓄᓇᕗᑦ ᒐᕙᒪᒃᑯᑦ ᐱᓇᔪᐃᓐᓇᖃᑦᑕᖅᐳᑦ ᐋᔩᖃᑎᖃᕋᓱᒃᖢᑎᒃ ᐊᑭᒻᒪᑎᓛᓂᒃ ᐃᖅᑲᓇᐃᔭᖅᑎᓄᑦ 
ᐊᒻᒪ ᐃᖅᑲᓇᐃᔭᖅᑎᐅᓚᐅᖅᓯᒪᔪᓄᑦ. ᐋᔩᖃᑎᒌᒍᑕᐅᓯᒪᔪᑦ ᐊᑭᖏᑦ ᑕᑯᒃᓴᐅᑎᑦᑎᕗᑦ 
ᓇᓪᓕᐅᒃᑯᒫᖃᖅᑎᑕᐅᔪᓂᒃ ᐊᒻᒪᓗ ᐊᑭᖏᓐᓂᒃ, ᐃᖅᑲᓇᐃᔭᖅᑎᑦ ᐅᓄᕐᓂᖏᑦ ᒪᓕᒃᑕᐅᓪᓗᑎᒃ 
ᐊᒻᒪ ᐃᖅᑲᓇᐃᔭᖅᑎᐅᓚᐅᖅᑐᑦ ᐊᑐᕈᓐᓇᖅᑐᑦ ᐃᑲᔫᑎᓂᒃ ᐊᒻᒪ ᐊᑐᖅᑕᐅᓂᖏᓐᓂᒃ. 
ᐊᑕᖐᓂᖅᓴᐅᔪᖅ ᓇᓪᓕᐅᒃᑯᒫᖅ ᐊᑭᑐᓂᖅᓴᐅᒻᒪᑦ, ᐃᑲᔫᑎᑐᐃᓐᓇᕐᒥᑦ ᑐᓂᓯᓂᕐᒥᑦ ᐊᒥᓲᓂᖅᓴᓄᑦ 
ᐃᖅᑲᓇᐃᔭᖅᑎᓄᑦ ᐊᒻᒪ ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᓄᑦ ᐊᑭᑦᑐᕈᑕᐅᕙᒻᒥᔪᑦ.  

11. ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ (NEU) ᖃᐅᔨᒪᕙᑦ ᑖᒃᑯᓂᖓ ᐊᓯᔾᔨᕐᓂᐅᔪᓂᒃ? 

ᑭᐅᔾᔪᑎ: ᐊᓯᔾᔨᕐᓂᐅᔪᑦ ᐱᔾᔪᑎᖃᙱᑦᑐᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ, 
ᐃᖅᑲᓇᐃᔭᖅᑎᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐃᓚᒋᔭᐅᔪᓐᓃᕐᒪᑕ ᐃᖅᑲᓇᐃᔭᖅᑎᓄᑦ 
ᐊᖏᖃᑎᒌᒍᑎᓄᑦ. ᑕᐃᒪᐃᓐᓂᖓᓄᑦ, ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐃᓚᐅᓚᐅᙱᓚᑦ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᑕᒪᒃᑯᐊ ᐊᓯᔾᔨᖅᓯᓃᑦ ᐃᓐᓇᐅᓕᕐᓂᕐᒧᑦ 
ᐃᖅᑲᓇᐃᔭᕈᓐᓃᕐᓂᕐᒧᑦ ᐱᕚᓪᓕᕈᑕᐅᕙᒃᑐᓄᑦ.  

12. ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᑦ ᓱᓕ ᓇᓪᓕᐅᒃᑯᒫᖃᖅᑎᑦᑎᙱᓚᑦ ᑲᓇᑕᒥ ᒐᕙᒪᒃᑯᑦ ᐃᓄᖕᓄᑦ 
ᐃᖅᑲᓇᐃᔭᖅᑎᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᕐᓇᐅᑎᒃᑯᑦ (PSHCP)? 

ᑭᐅᔾᔪᑎ: 2010-ᒥ, ᓄᓇᕗᑦ ᒐᕙᒪᒃᑯᑦ ᓅᑦᑐᒪᓕᓚᐅᖅᓯᒪᖕᒪᑕ ᑲᓇᑕᒥ ᒐᕙᒪᒃᑯᑦ ᐃᓄᖕᓄᑦ 
ᐃᖅᑲᓇᐃᔭᖅᑎᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᕐᓇᐅᑎᒥᒃ (PSHCP) 
ᐱᔨᑦᑎᕋᑦᑎᐊᒃᑲᓐᓂᕈᒪᓚᐅᕐᒪᑕ ᐃᖅᑲᓇᐃᔭᖅᑎᒥᓄᑦ. ᑭᖑᓂᑦᑎᓐᓂ, ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐃᑲᔫᑎᑦ ᐊᑐᐃᓐᓇᕈᖅᑎᑕᐅᑎᓪᓗᒋᑦ PSHP−ᑯᑦ, ᐃᖅᑲᓇᐃᔭᖅᑎᑦ 
ᐊᒃᓱᕈᕐᓇᖅᑐᖅᓯᐅᖃᑦᑕᓚᐅᖅᐳᑦ ᐱᓇᔪᒍᑕᐅᔪᓄᑦ ᐱᓕᕆᐊᖑᙱᓐᓂᑯᓄᑦ ᐅᕝᕙᓘᓐᓃᑦ 
ᐃᓛᓐᓂᒃᑯᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᕆᔭᐅᔪᑦ ᓄᖅᑲᖅᑎᑕᐅᓪᓗᑎᒃ ᑕᒻᒪᖅᑕᐅᓪᓗᑎᒃ.  

ᓄᓇᕗᑦ ᒐᕙᒪᒃᑯᑦ ᒫᓐᓇ ᐃᑲᔫᑎᖏᑦ ᐊᑐᐃᓐᓇᕈᖅᑎᑕᐅᓲᖑᕗᑦ ᑲᓇᑕᒥ ᐃᓅᓯᓕᕆᔨᒃᑯᓐᓂ 
ᐋᖅᑭᒃᑕᐅᓯᒪᓪᓗᑎᒡᓗ ᐃᓚᓕᐅᔾᔭᐅᖁᓪᓗᒋᑦ ᖃᔅᓯᑲᓪᓚᑦ ᐊᔾᔨᑦ ᐃᑲᔫᑎᑦ PSHCP−ᑎᑐᑦ. 
ᑐᑭᓕᐅᕆᓗᒍ, ᑕᒪᕐᒥᒃ ᐸᕐᓇᐅᑎᑦ ᑐᙵᕕᖃᖅᑐᑦ 50/50 ᐊᑭᖏᓐᓄᑦ ᐊᒥᖅᑳᖃᑎᒌᖕᓂᕐᓂ 
ᐱᔭᕆᐊᓕᓪᓗ ᐊᕐᕌᒍᓄᑦ ᐊᕐᕕᓂᓕᖕᓄᑦ (ᑲᑎᑉᐸᓪᓕᐊᔪᑦ) ᐃᓐᓇᑐᖃᖅᓯᐅᑎᒃᓴᓄᑦ ᐱᔨᑦᑎᕋᐅᑎᓄᑦ. 

13. ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᖅᑐᖅ ᓂᕈᐊᖅᐸᑦ ᐃᓚᐅᔪᒪᔪᓐᓃᕐᓗᓂ ᐱᕚᓪᓕᕐᓂᕐᒧᑦ 
ᐱᕙᒌᔭᖅᑕᐅᓯᒪᔪᓂᒃ, ᐋᖅᑭᒃᓯᒪᓕᖅᑎᑦᑎᔪᓐᓇᖅᐹᑦ ᐃᓚᐅᔪᒪᓂᕐᒥᒃ ᖃᖓᙳᒃᑲᓐᓂᖅᐸᑦ? 

ᑭᐅᔾᔪᑎ: ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᖅᐸᑕ, ᖃᖓᒃᑲᓐᓂᖅ ᓂᕈᐊᕈᓐᓇᙱᑦᑐᑦ. 


